
Pippin u l-Bojja

Charles Flores

Ħarist f’għajnejk u dlonk intbaħt
Li wasal kien
Il-waqt tal-fird’għalina.
Dik il-kobba silġ
Rajnieha ddub u surtek tkemmxet
Bil-uġigħ.
Ridt li nkun ħanin,
Għażiż Pippin,
Hekk qal kulħadd...
U raqqdu, u raqqdu, jaħasra.....
Spiċċajt il-bojja kiefer tad-destin.
Imħabbtek ta’ bla qies
U ta’ bla tarf
Illum bħal film li diġà qdiem
U qed jisfuma fit-tifkira tweġġa’
Ta’ kuljum,
Bix-xeni fuq pellikola ta’ snin twal u ljieli mdawla
Ta’ fsied u l-isbaħ kumpanija.
Wieħed minna kont,
Minn tal-familja, Pippin.
It-tluq li tellqek dan il-bojja
Kien biss
Għax ried jurik li jħobbok...


